ENTREVISTA COL MAESTRU GAITERU XUACU AMIEVA

Roberto Gonzilez-Quevedo Gonzdlez

El gaiteru Xuacu Amieva nacié n'’El Mazucu y a los nueve afios treslladdse a
Uviéu. Formo parte del grupu Los Urogallos dende los diecisiete anos y llegd a ser
gaiteru gracies al esfuerzu propiu como autodidacta. Formése escuchando dis-
cos de gaiteros como Antén Menéndez o Feliciano y con unes poques clases, un
mes, con Luis d’Arnizo. Nel afiu 1980 tuvo en Berlin nel «Festival Intercélticu»
y esa esperiencia abrid-y un mundu nuevu pa la musica tradicional. Dende 1981
ye profesor de gaita, primero na so casa d’El Naranco, en San Cloyo y na Escuela
de Musica Tradicional depués. En 1983 tuvo nel grupu Beleno y en 1984 pu-
blicé, en collaboracién con Francisco Ortega, el so Método de gaita asturiana,
que tuvo dempués reediciones meyoraes con mas partitures y melodies inédites.
Participd, xunto con otros musicos, nel discu Ubifiay de 1986 ye'l so primer dis-
cu propiu, Onde 'agua naz, al que siguieren Xostrando, Lluna calded, Tiempu
de mitos y Al son del fueu. El discu caberu desta riestra ye'l nimberu seis y
tien esti mesmu titulu: Seis. Ye ganador del troféu «Macallan» del «Festival
Intercélticu» de Lorient. Collaboré en 1995 col grupu irlandés The Chieftains
nel discu Santiago, onde participaren musicos de tola zona del Camin. Esti discu
algamé en 1997 un premiu Grammy. Xuacu Amieva tien actuao en festivales y
actuaciones per distintos paises d’Europa y América, especialmente Los Estaos
Xunfos, Arxentina, Venezuela, Cuba y México.

— ¢Cudles son les tos primeres alcordances personales de la gaita?

— La primer vez de la que yo tengo alcordanza quescuché una gaita foi en
Llanes nel desfile festivu peles fiestes de San Roque. Tendria yo 5 afios y neso vi
llegar a un grupu de gaiteros que-yos llamaben Los Carbayones d’Uviéu. Esa
primer vegada impactéme y senti la musica que facien como dalgo sublime. Por
mi saldria daquella corriendo detras d’ellos. Mas tarde, ya a los 14 anos, escuché
tocar na fiesta del mio pueblu a un chaval de Purén que tendria la mio edd. Pensé
que dalgtn dia yo tamién compraria una gaita y podria tocar como elli. Tuvieren
que pasar entovia unos afos hasta ver el mio suafiu cumpliu.

— De toles tos munches actividaes como gaiteru a lo llargo del tiempu ¢de
cudles t’alcuerdes con mds carinu?

— Les mios actividaes como gaiteru al principiu yeren les de tocar peles ro-
merfes acompandu d’'un tamboriteru. Tocaba con Pedro Pangua, Emilio «El
Torneru», Constante «El Quirosanu >, José «El Xarreru»... Tamién tocaba pa
grupos de baille d’Uviéu, como Urogallos y el grupu de Villaperi, colos que gané
los mios primeros sueldos como gaiteru. Una vez al afiu xuntédbamonos tolos
gaiteros y tamboriteros y faciamos una comida d’hermanda. Al acabar la xinta
entamaba a sonar la gaita y y4 nun paraba n’hores, porque cada gaiteru queria
demostrar les sos habilidaes.

— ¢En qué momentos y en qué espacios la gaita ye mds apropiada como ins-
trumentu musical?

— Como instrumentu musical, la gaita asturiana nun ta circunscrita a nen-
giin momentu especial, anque si hai ciertos actos 0 momentos onde tradicio-
nalmente taba més presente. Tocdbase na alborada’l dia de la fiesta del pueblu,
nos actos llitarxicos de la ilesia, nos bailles, nel acompafamientu de la tonada
o asturianada y mesmamente nos entierros. Actualmente la gaita llegé a otros
espacios, como los conservatorios y escueles de musica y tamién a los gran-
des escenarios, introduciéndose en diferentes estilos musicales como’l folk, el
rock, la musica cldsica... Anguano les llendes pa facer musica nun les tien la
gaita, sindn el gaiteru. El retu de cara al futuru ye la composicién de nueves
obres pa gaita.

— ¢ Tien bastante sofitu institucional la gaita?

— En principiu nos anos 80 entamdse un sofitu institucional a la gaita, re-
presentdu nos grupos folk y nes bandes de gaites. Tamién a les publicaciones de
llibros sobre la gaita, a publicaciones discografiques, amds de subvenciones a les
nueches celtes y festivales folk. Anque nun fora muncho, polo menos daba cier-
tu sofitu al mundu de la gaita. Agora too eso ta en declive y dexa al mundu de la
gaita un tanto desprotexiu.

— ¢Qué deberia facese pafitar meyor la presencia de la gaita na muisica astu-
riana y na cultura asturiana en xeneral?

— La meyor manera de protexer la gaita ye protexer la cultura na que ta inxer-
ta, o seya, la cultura asturiana, cola so llingua como principal pegollu. La gaita
tien que tar al calor d’'una cultura asturiana con un sofitu intelixente y potente.



ENTREVISTA COL MAESTRU GAITERU XUACU AMIEVA 97

Sila cultura d’un pais se dexa morrer, morrerdn toles sos manifestaciones, tamién
les musicales. A nivel institucional deberia sofitase mas la musica tradicional na
escuela, nes edaes tempranes y facer mas difusion nos medios de comunicacién
de la musica asturiana, promover festivales tradicionales, etc.

— ¢Cémo describiries la situacién de los gaiteros actualmente?

— Los gaiteros actualmente diversifiquen el so llabor como solistes, como
pareya de tambor y gaita, como componente de banda de gaites, como musicu
de conxuntu folk o como docente nes escueles de musica. Dalgunu ye mesma-
mente artesanu de gaita. Nun ye facil vivir de la gaita, a nun ser que teas con-
tratdu por dalguna escuela de musica o por dalgtn conservatoriu. Unos pocos
graben discos con dalgun sellu llocal o nacional pero, al nun haber un encontu
medidticu importante, les ventes de discos féense sobre too nos conciertos. Y
esto ye asina especialmente agora cola crisis del sector discograficu. Les ventes
on line puen ser una buena opcién nel futuru.

— C'Q‘lé importancia tien Ia gaita pa la musica asturiana?

— La gaita pa la musica asturiana tradicional foi la principal aportacién nel
sieglu pasdu xunto coles muyeres que cantaben y tocaben les panderetes. Nos
afios 80 entamaren a formase grupos folk y en toos ellos I'instrumentu que de-
finfa l'asturiania y el celtismu yera la gaita. Ella yera la que llevaba’l protagonis-
mu musical y estéticu del grupu. Colos afios esa imaxe qued6 un tanto saturada
y agora busquense otres alternatives musicales pa dar voz a otros instrumentos
tradicionales, como la zanfona, la bandurria asturiana, flauta etc... Pero la gaita
sigue tando mui presente na musica que se fai n’Asturies, n’orquestes de musi-
ca sinfdnica, en grupos folk-rock, en grupos folk. La gaita asturiana tresciende
les nuestres fronteres, participando en festivales internacionales de la mano de
grupos asturianos. Per otru llau, dellos grupos de fuera tomen prestaos los sones
de gaita pa facer igiies nos sos repertorios. Pue dicise que de los anos 80 p’acd la
gaita foi I'instrumentu qu'aporté mds renovacién y tamién un mayor nimberu
de composiciones nueves dientro del folclor asturianu. Amas d’ello, la gaita dio a
conocer la cultura musical asturiana a nivel global nel mundu.

— Dende quentamesti a tocar hasta agora ;qué cambios mds importantes
hebo nel mundu de la gaita?

— Hebo dellos cambios. El primeru, la entrada n'escena de los grupos folk
nos afos 80 y la inclusién de la gaita nesos grupos como parte importante de

la sonorida celta/asturiana que se querfa amosar daquella. Eso traxo consigo
l'apaicién de festivales pel tol pais astur al mesmu tiempu que n'otros llugares de
Galicia o de Bretana. Como consecuencia surdieren nuevos sellos discograficos
especializaos nel folk y la industria discografica entamd a apostar por esti tipu de
musica. La gaita perfecciondse como instrumentu gracies a artesanos mas mozos
que se preocupaben pola afinacidn de la gaita con dellos instrumentos como la
cordidn, el violin, la guitarra actstica...

Ente los 80y los 9o entamaren a formase les primeres bandes de gaita, imitan-
do la estética d'otres bandes d’Escocia o Bretafa, pero ensin perder la sonorida
de la gaita asturiana. Con estes formaciones la gaita foi evolucionando p’hacia
sonoridaes mds tumbales, faciéndose dalgunes rectificaciones na forma de facer
la dixitacion. Too ello fizo que la gaita llegara a grandes audiencies, algamando
relevancia a nivel internacional.

— ¢Cdmo ye la to esperiencia como gaiteru nos centros asturianos onde
actuasti?

— La xente asturiano de la emigracién tien una querencia mui fuerte por
Asturies y quier inculcar a los sos fios 'amor pola tierrina y pola so cultura.
Cuando llegues a cualquier centru asturianu del estranxeru como gaiteru,
acuéyente con munchu carifiu y almiracién, sobre too nos centros dAmérica,
onde tienen menos oportunidaes de venir. Una de les esperiencies més guapes
foi nel Centru Asturianu de L'Habana, onde con pocos medios formaren una
banda gaites y llevaben Asturies mui dientro. Tamién en Cuba, en Pinar del
Rio, turndbense pa tocar la gaita 8 gaiteros con 2 gaites y jtoos tocaben bien!
Cuando fui al Centru Asturianu de Caracas, recibiéronme al [lau d’'un horru
y con sidra, too mui simbdlico, recordando la so tierra. En México subiéron-
me a la Piramide del Sol a tocar la gaita, hermanando asina la cultura azteca
y lastur.

— ¢Qué simbolismu tienen la gaita y los gaiteros pa los emigrantes
asturianos?

— Los gaiteros nos centros asturianos del mundu tienen un poder espe-
cial, nun ye un poder econémicu sinén espiritual, como si d'un modernu
druida se tratara. La xente de la emigracién siéntese protexio, como si fuere
un talismdn, cola presencia ente ellos d’'un gaiteru que tenga la sabiduria y el
posu de la nuesa cultura ancestral. Na mio estancia nel Centru Asturianu de
Buenos Aires conoci a Martino, el gaiteru de Pilofa, que llevaba elli munchos

anos y al que trataben con carifiu y almiracién como’l més auténticu repre-
sentante de la cultura asturiana. Mientres tuvi elli, impartiendo clases y dan-
do conciertos, sentime arropdu pol carifiu de la xente y sobre manera pola
hospitalida del inolvidable Manolo del Campo y los demas componentes del
conxuntu Pelayo.




